
 suechet DRINGÄND äs nöiis Daheime (Wohnig/Freigang) 
 
 

Liebi Tierfründe 
 

Hoi, ig bi d’Lynn u ganz dringänd uf dr Suechi nach eme eigne Daheime, nur für mi. Warum? 
Bi üs ir Wohnig wohnt ou en Chatr, der het gmerkt, dass ig e Schüechi bi, u het mi scho so 

übu gjaged, ig ha so fescht Angscht vor ihm u wohne drum fascht nur no im Schaft. Tür 
isch zue, ig seh ihn nid, abr ig weiss, er isch da umme ir Wohnig, ig schmöckes u ig höres. 

Ig troue mi nüm usse. So cha’s nid wiitergah, ig bi so öppis vo uuglücklech. Drum! 
 
Ig bi 11ährig, kaschtriert, gimpft, chippet, gsung, schtuberein u ganz lieb u aahänglech. Ig 

mag schmüsele u bi Dir i Dim Bettli pfuuse. Abr ig entscheide gärn säubscht, wenn u wie 
lang. Eifach Du u ig, mehr wott ig gar nid. Uf chei Fau e angeri Chatz u chei chliini Ching! E 

liebe chatzefründleche Hung odr grösseri ruhige Ching so ab 14i chönnte gah, muess abr 
nid würklech sy. Du gnüegsch mir vouchomme. Abr nid verschräcke, aafangs bin ig scho 

ziemlech schüech, ig bruuche Ziit zum Aachoh u Vertroue fasse, nach audem. Abr ig 
schträng mi ah, versproche. Hiufsch Du mir derbii? Zäme schaffe mir das, odr? Ig chenne 
Freigang ir verchehrsarme Umgäbig, durchs Törli düre. Abr e grossi Wohnig mit eme breits 

guet gsicherete Baukon mit ere schpannende Uusicht würd mir ou gnüege. 
 

Ig sueche es ruhigs entschpannts Daheime bi chatzeerfahreni geduudigi Lüüt, die mir wo 
zeige, wie schöön s’Läbe doch cha sy. Die, wo mir Freigang durchs Törli ir verchehrsarme 

Umgäbig chönnt biete, odr en Garte odr en gsicherete Baukon. Am beschte ei odr zwöi 
Seniore, die wo viu daheime sy u viu Ziit mit mir wönnt verbringe. U bi dene ig d’Nummr eis 

dörfti sy. U vor auem d’einzigi Chatz im Huus! Wohnsch Du verchehrsarm, villiicht sogar 
ländlech? Hesch Du en eigene Garte odr en gsicherete Baukon? U wottsch Du mi uf 
Läbensziit aus Einzelprinzessin verwöhne u mir zeige, dass es daheime ou ganz uugfährlech 

cha sy u mir niemer öppis wott aatue? Ja? Das wär’s! Denn müesset mir üs unbedingt lehre 
chenne. Ah ja, min Schaft, us dem ig mi derziit nid usse troue, der schteit i Arni/AG. Ig 

zügle abr gärn zu Dir, wo ou immr Du wohnsch. Mäud di doch bitte ganz gly bi dr Sonja Ball. 
Sie het sich mir agno u suechet für mi das Plätzli. Mir pressiert’s würklech, nur im Schaft 

das isch nid s’Wahre, das dörfsch Du mir gloube, das isch nid luschtig! 
 

Dini Lynn 

